Brev a Rousseau da Lukas Hartmann
Monsieur!

Che I’uman saja bun da natira — quai avais Vus pretendi repetidamain en Vossas scrittiras ed
agiunta, ch’i saja sulettamain la societad ch’al corrumpia. Tge provocaziun! Questa frasa sa fitga en
la memoria, sco tut las constataziuns simplas. Ed a ses temp & questa frasa detunada sco in chametg
entamez in sistem religius rigid — il putga original era quella giada in dogma sacrosanct. L’uman ¢
bun da natira: Fin 0z tuna questa frasa utopica e suenter las sgarschurs dal ventgavel tschientaner
terriblamain naiva. Er jau hai rusigna e remaglia questa frasa, n’hai betg mo gi stentas cun ella,
mabain er cun Vus persunalmain, Monsieur. Vossa vita cuntradi cun tamburs e trumbettas a quai che
Vus scrivais sco filosof. Voss roman d’educaziun, Emile, hai jau chatta stgandelus. Co pon ins
trametter in uffant en 1’isolaziun per proteger el da sbagls d’educaziun e da la societad nuschaivla?
Mia opiniun tendeva plitost vers Thomas Hobbes, Voss contrahent filosofic. Quel pretenda ch’ins
stoppia domesticar cun leschas severas la natira luffa da I’'uman. Ubain che jau era d’accord cun
Freud ch’¢ persvadi ch’i regnass tranter ils umans la pura barbaria senza la civilisaziun.

Dacurt hai jau scuvert I’ovra da 1’antropolog american Michael Tomasello. Cun ils resultats da
sias perscrutaziuns provochescha el actualmain tumults en il mund da la scienza. Quai ch’el scriva
maina nempe a la conclusiun che Vus, stima Monsieur, vais tuttina gi raschun. Tomasello demussa
che ’'uman ¢ originalmain altruistic. Tomasello declera che nus sajan — auter ch’ils primats —
naschids per il bun, sche nus essan d’accord che «buny signifitga tranter auter ch’ins gida il
conuman e ch’ins dat voluntarmain dal ses per gidar in auter. En ils experiments da Tomasello € sa
mussa incontestablamain ch’ils pops d’in onn e mez cumpartan da sai or cun auters pops da la
medema vegliadetgna. Anc avant ch’emprender a discurrer ¢ senza ch’ins sforzia els da far quai,
gidan els auters uffants e creschids cun gests e fatgs. Els én capabels da sentir empatia e tschertgan
la cooperaziun. En ils filmets da Tomasello — quai én, Monsieur, purtrets animads — pudain nus
observar plain smirvegls, co che pitschens uffantins en pezs traplignan tar creschids per als prender
si ina clav ch’els han lascha crudar. Ubain sco ch’els dattan vi plain plaschair in toc turta ad in
vischin, entant ch’ils schimpans maglian si sezs la turta senza targlinar. Tomasello na sa perda betg
en ipotesas, danunder che nus pudessan avair quest regl; el constatescha sulettamain ch’el exista e
quai unicamain tar I’'uman. Er el sa natiralmain ch’i vegn lura pli tard adina pli difficil cun I’esser
bun e che las forzas cuntrarias destructivas piglian tiers e suramaun per blers motivs. E tuttina ans fa
el speranza. Sche nus siemiain d’in meglier mund, n’ans stuain nus betg referir ad ina illusiun. Anzi,
grazia a Tomasello ans pudain nus basar dad uss envi sin insatge concret, sin il regl primar dal bun.

Vus, Monsieur, il filosof egocentric e naiv, avais damai formula ina constataziun intuitiva ch’e
vegnida contestada e beffegiada ditg avunda. Ussa para ella da sa verifitgar per principi. Jau na sai
betg anc, tge che jau duai far cun tut quai e sch’ils experiments da Tomasello vegnan propi a dar
novs impuls a la pedagogia ed a la convivenza dals umans. Ma jau As fatg la reverenza, Monsieur,
er sche jau n’as poss en sasez betg propi star ora.

Cun salids respectus
Lukas Hartmann



